
ОБЛЫС ӘКІМІНІҢ ОРЫНБАСАРЫ ҚАЗАЛЫ АУДАНЫНДАҒЫ 
ҚҰРЫЛЫС НЫСАНДАРЫН АРАЛАДЫ

Облыс әкімінің орынбасары 
Бахыт Жаханов жұмыс сапары-
мен Қазалы ауданына келіп, ау-
дан әкімі Алмасбек Есмаханов-
пен бірге аудандағы бірқатар 
құрылыс нысандарын аралады. 

Бахыт Дүйсенұлы алды-
мен Қазалы теміржол вокза-
лына жүргізіліп жатқан күрделі 
жөндеу жұмыстары мен вокзал 
жанындағы жаяу жүргіншілерге 
арналған теміржол үстінен 
өтетін көпір құрылысын көрді. 

Теміржол вокзалындағы 
күрделі жөндеу жұмыстарын 
«Қазақстан Темір Жолы» ұлттық 
компаниясы» акционерлік 
қоғамының қаржыландыруымен 
мердігер мекеме «Бақ Бере-
ке» жауапкершілігі шектеулі 
серіктестігі  жүргізуде. Эскиздік 
жобаға сәйкес, ғимараттың 
іргетасы мен қабырғаларын 
нығайту, шатырын ауысты-
ру, есік-терезелерді жаңарту, 
жолаушыларға арналған күту 
залдарын заманауи талаптарға 
сай жабдықтау, мүмкіндігі 
шектеулі азаматтарға қолайлы 
жағдай жасау, қауіпсіздік 
жүйелерін орнату, сондай-ақ 
вокзал аумағын көгалдандыру 
және брусчатка төсеу сын-
ды ауқымды жұмыстар 
атқарылатын болады. Бүгінде 

вокзал ғимаратының сыртқы 
жұмыстарының басым бөлігі 
аяқталып, ішкі жұмыстары 
атқарылуда.

Облыс әкімінің орынбаса-
ры теміржол вокзалынан кейін 
Әйтеке би кентіндегі халықтың 
әлеуметтік осал топтары үшін 
салынып жатқан 2 пәтерлі 40 
тұрғын үйдің құрылысын көрді. 
Қазіргі таңда тұрғын үйлердің 
құрылысы аяқталуға жақын. 
Жуық арада аудан халқының 
игілігіне пайдалануға берілмек. 
Аталған тұрғын үйдердің 
құрылыс жұмыстары облыс әкімі 
Нұрлыбек Нәлібаевтың тікелей 
бақылауында екенін айтқан 

Бахыт Дүйсенұлы құрылысқа 
жауапты мердігер меке-
ме өкілдеріне тұрғын үйлерді 
мерзімінде әрі сапалы аяқтап, 
толық инфрақұрылыммен 
қамтамасыз етіп, халық игілігіне 
уақытылы пайдалануға беруді 
ескертті.

Облыс әкімінің орынба-
сары ауданға жұмыс сапары 
кезінде  «Қарлаң»         көпірінің 
құрылысы мен Бекарыстан 
би аулындағы спорт кешінінің 
құрылыс жұмыстарын көріп, 
мердігерлермен кездесті. 
Бүгінде «Қарлаң» көпірінің 
құрылыс жұмыстарымен 
мердігер мекеме «НұрлыТау 

ЛТД» жауапкершлігі шектеулі 
серіктестігі айналысуда. Бүгінде 
көпір құрылысы қарқынды 
жүргізіліп, көпірдің кіреберіс 
жолдарын салу, Сырдария 
өзеніндегі суды уақытша бөгеу 
арқылы бетонтіреулерді құю 
жұмыстары жүргізілуде.

Сырдария өзенінің арғы 
бетіндегі 12 мыңға жуық халық 
үшін бұл көпірдің маңыздылығы 
жоғары екенін айтқан Бахыт 
Дүйсенұлы, мердігерге ең 
бірінші кезекте құрылыстың са-
пасы мен мерзімінде аяқталуы 
керектігін ескертті.

«Ауыл ел бесігі» жоба-
сы аясында салынып жатқан 
Бекарыстан би аулындағы 
спорт кешенініңде құрылыс 
жұмыстары аяқталуға жақын. 
Спорт кешенінің құрылысымен 
мердігер мекеме «Жылу 
ХХІ» жауапкершілігі шектеулі 
серістестігі айналысуда. 

Ауыл тұрғындарының өмір 
сүру сапасын жақсартуға 
бағытталған бұл жобалар —ауыл 
жастарының бос уақытын тиімді 
өткізуіне үлкен мүмкіндік береді.

Айта кетейік, Қазалы ауда-
нында «Ауыл ел бесігі» жобасы 
аясында Әйтеке би кенті мен 
Қожабақы ауылында да спорт 
кешендері салынуда.

ЖАҢА ПРОКУРОР ТАҒАЙЫНДАЛДЫ
Аудан әкімі Алмас-

бек Есмахановтың 
төрағалығымен аудандық 
прокуратурадағы кадрлық 
өзгерістерге   байланысты 
арнайы мәжіліс өтті. 

Жиында аудан басшысы 
прокуратура органдары-
мен бірлесе атқарылған оң 
нәтижелі жұмыстар жайында 
әңгімеледі. 

Мұнан кейін, ауданға ар-
найы жұмыс сапарымен 
келген  Қызылорда облысы 
прокурорының орынбаса-
ры Сарпеков Мәди Нәбиұлы  
сөз алды.

Облыс прокурорының 
орынбасары Мәди Сарпе-
ков Қазалы ауданының про-
куроры лауазымына жаңадан 
тағайындалған Бекпанов Ма-
дияр Ертарғынұлын аудан 
активіне  таныстырды.

Мәжілісте аудан әкімі Ал-
масбек Әбілқасымұлы бұған 
дейін Қазалы ауданының про-
куроры қызметін үш жылдан 

астам атқарып келген Дарын 
Елтайұлының қызмет бары-
сында көрсеткен    жоғары 
кәсіби          деңгейі, заңдылық 
пен әділдікті сақтауға қосқан 
зор үлесі үшін облыстың 
ең жоғары марапаты – 
«Қызылорда облысының 
Құрмет          Грамотасы» 
мен облыс әкімі Нұрлыбек 

Машбекұлы Нәлібаевтың 
«Алғыс хатын» табыстады.

Мәжілісте аудандық 
мәслихаттың  төрағасы Ғазиз 
Әліш пен аудандық арда-
герлер кеңесінің төрағасы 
Оразғали Бекпанов құттықтау 
сөз сөйлеп, жаңадан 
тағайындалған аудан прокуро-
ры Мадияр Ертарғынұлының 

жұмысына сәттілік тіледі.
Бекпанов Мадияр 

Ертарғынұлы   1980     жылы 
Арал ауданында     дүниеге 
келген. Еңбек жолын 
2003 жылы Қазалы ау-
даны      прокурорының 
көмекшісі болып бастаған. 
Мұнан соң Қазалы ауданы 
прокурорының аға көмекшісі, 
Қызылорда облыстық 
прокуратурасының анықтау  
және тергеу заңдылығын 
қадағалау бойынша  
Басқармасының про-
куроры, Қазалы ауданы 
прокурорының орынбаса-
ры,       Қармақшы ауданы 
прокурорының орынбаса-

ры, Жалағаш          ауданының 
прокуроры болып қызмет етті.  
2020 жылдан бастап бүгінгі 
күнге дейін Арал ауданының 
прокуроры қызметін атқарып 
келді.

Қазалы ауданы 
әкімдігінің баспасөз 

қызметі

«МАЙДАКӨЛ» АУЛЫНДА 100 ОРЫНДЫҚ 
ЖАҢА КЛУБ ПАЙДАЛАНУҒА БЕРІЛДІ
«Майдакөл» аулындағы 

жаңадан   салынған 100 
орындық   клубтың ашылу 
рәсімі өтті. Оған облыстық 
мәслихаттың  төрағасы      Мұрат 
Тлеумбетов, облыс  әкімінің 
орынбасары, ҚР Президентінің 
«Байқоңыр» кешеніндегі     ар-
наулы өкілі Қайрат Нұртай, зи-
ялы қауым өкілдері  мен  ауыл  
тұрғындары  қатысты.

Облыстық мәслихаттың  
төрағасы жиналған 
жұртшылықты     жаңа нысанның 
ашылуымен құттықтап, өңірдің 
мәдениет саласындағы 
жетістіктеріне  тоқталды.

-«Мемлекет басшысы 
ұсынған «Қуатты өңірлер 
– қуатты ел» қағидаты ел 
дамуының темірқазығына ай-
налды.

Сыр өңірінде соңғы 3 жыл-
да 19 мәдениет нысаны са-
лынды. Оның 8-і ауылдық 
клуб,  7-і «Руханият орталығы», 
«Анаға тағзым», Отбасы және 
Өнер орталықтары, облыстық 
тарихи-өлкетану музейі.

«Ауыл – ел бесігі» 
бағдарламасы аясында 
салынған         Шиелі ауда-
ны, «Бестам» ауылдық клубы 
қараша айында пайдалануға 
берілді. Бүгін  «Майдакөл» ау-
лында 100 орындық       клуб 
ашылды.

Баршаңызды Тәуелсіздік 
мерекесі қарсаңында жаңа 
нысанның ел игілігіне ай-
налуымен шын жүректен 
құттықтаймын! Егемендік тар-
ту еткен әр күннің өзі бақыт. 
Қастерлі    Отанымыз, Сыр өңірі 
жаңарып,  жайнай берсін!», – 
деді   Мұрат Жолкелдіұлы.

Рәсімде       ел дамуына елеулі 
үлес қосқан  аға буын ардагер-
лер мен   клубты сапалы салып, 
мерзімінде аяқтаған мердігер 
мекеме қызметкерлері облыс 
әкімінің Алғыс хатымен мара-
патталды.

Кейінгі жылдары Қазалы 

ауданының даму қарқынында 
ерекше    серпін бар. Атап 
айтсақ, Жанқожа батыр ау-
ылында «Келешек мектебі» 
ұлттық жобасы аясында  300 
орындық жаңа мектеп ашыл-
ды. Әйтеке     би кентінде «Ру-
ханият орталығы», прокуратура 
ғимараты, «Қазалы» мәдени-
демалыс кешені, «Рухани-
ят сквері» мен орталық алаң  
сияқты бірқатар нысан  ел  
игілігіне  берілді.

Ақтан батыр және Абай ау-
ылдарына           көгілдір отын 
жеткізілді. Қазір Жанқожа 
батыр, Бекарыстан би, 
«Майдакөл» және Түктібаев 
елді мекендерін газдандыру 
жұмыстары  жалғасуда.

«ШӘКЕН» АУЫЛЫНА АУЫЗ СУ КЕЛДІ

ӘЙТЕКЕ БИ КЕНТІНДЕ ЖАҢА ҚОНАҚ ҮЙІ АШЫЛДЫ
Әйтеке би кентінде кәсіпкер 

Асылан Бақытбектің жеке 
қаражатына     салынған жаңа 
қонақ үйдің ашылу рәсімі өтті. 
Оған облыстық мәслихаттың 
төрағасы Мұрат Тлеумбе-
тов, облыс әкімінің орынба-
сары, Қазақстан Республика-
сы Президентінің «Байқоңыр» 
кешеніндегі арнаулы өкілі 
Қайрат Нұртай, жауапты сала 
басшылары мен зиялы қауым 
өкілдері қатысты.

Облыс әкімінің орынба-
сары аймақтың әлеуметтік-
экономикалық даму барысы-
на тоқталып, жаңа нысанның 
жұмысына  сәттілік тіледі.

- «Қазалы ауданында айтулы 
істер, жарқын жобалар жүзеге 
асуда.  Биылғы   аудан бюджеті 
18 млрд. 900 млн. теңге болып 
бекітілсе, нақтыланған бюджет 
көлемі 27 млрд. теңгеге жетті.

Мұнда Президент тап-
сырмасымен мемлекетке 
қайтарылған активтер есебінен 
1 медициналық, 4 ауыз су-
мен қамтамасыз ететін 5 жоба 

жүзеге асуда. Шалғайдағы  
«Сарыбұлақ», «Шилі», Шәкен 
және «Шитүбекке» таза ауыз су 
жеткізілді.

Жаңадан ашылған қонақ 

үйінің қызмет сапасы жоғары, 
табысы берекелі болғай», – деді 
Қ. Нұртай.

Рәсімде аймақтың 
әлеуметтік-экономикалық     да-
муына үлес қосқан кәсіпкерлер 
облыс әкімінің Алғыс хаты-
мен марапатталып, облыстық 
мәслихаттың депутаты 
Ібайдулла        Тілеп ізгі тілегін 
жеткізді.

Айта кетейік,   кәсіпкер жо-
баны жүзеге асыруға жеке 
қаражаты есебінен  500 млн. 
теңге жұмсаған. Ғимарат 
қазіргі заман талаптарына 
сай,       қонаққа     жайлы етіп 
жасақталған, 17 бөлмесі, (37 
орын), кездесулер мен іс-
шараларға  арналған конфе-
ренц  залы,  лаундж аймағы бар.

Қазалы ауданы 
әкімдігінің баспасөз 

қызметі

«Шәкен» аулына ауыз су 
қосу рәсімі өтті. Оған облыстық 
мәслихат төрағасы Мұрат Тле-
умбетов, облыс әкімінің орын-
басары, ҚР Президентінің 
«Байқоңыр» кешеніндегі арна-
улы өкілі Қайрат Нұртай, зи-
ялы қауым өкілдері мен ауыл 
тұрғындары қатысты.

Облыстық мәслихаттың 
төрағасы аймақта Мемле-
кет басшысының ауылдар-
ды 100 пайыз ауыз               су-
мен қамтамасыз ету 
тапсырмасының орындалу ба-
рысы  туралы  айтты.

–«Президентіміз халықты 
таза ауыз сумен қамтамасыз 
ету  айрықша маңызды міндет 
деп белгілегені белгілі. Осы 
бағытта қабылданған нақты 
шаралардың      арқасында 
бүгінде қала халқының 
және ауыл тұрғындарының 
көпшілігіне таза ауыз су 
жеткізілді. Сумен жабдықтау 
жүйесін салу және жаңғырту – 
Мемлекет              басшысының 
тапсырмасы, Үкімет 
жұмысының  басым бағытының 
бірі. Қалалар мен ауылдардың 
барлығына түгелдей ауыз су 
жеткізу жөніндегі тапсырма 
Сыр өңірінде сапалы орында-
луда. 

Ауылымыздың дамуы мен 
келешегінің жарқын болуы 

тұрғындардың бірлігі мен 
татулығына тікелей байла-
нысты. Ауыз        судың тар-
тылуы әрбір отбасының 
тұрмысына, өмір сапасына оң 
әсер ететіні сөзсіз. Өңіріміздің 
жарқын болашағы үшін    еңбек 
етіп жүрген            барлық 
жерлестерімізге шексіз 
алғысымды білдіріп, әр 
шаңыраққа      амандық, 
молшылық пен    бере-
ке тілеймін», – деді Мұрат 
Жолкелдіұлы.

Рәсімде аға буын өкілдері, 
ауыз су жүргізген мердігер 
мекеме қызметкерлері облыс 
әкімінің Алғыс хатымен мара-
патталды. Шәкен ауылдық ар-
дагерлер кеңесінің төрағасы 
Әзілхан Үмбетов сөз сөйлеп, 
игі тілегін  жеткізді.

Аймақта 2022 жыл-
дан бері қолға алынған    14 
млрд. теңгенің 60 жобасы 
тұрғындардың сапалы ауыз 
су пайдалануын қамтамасыз 
етіп, жаңа экономикалық 
мүмкіндіктерге жол ашты, 
тұрмыс сапасын едәуір 
жақсартты. Өткен жылдың   
қортындысымен   облыс       
халқын орталықтандырылған 
ауыз су   жүйесімен қамту 
деңгейі 98,6 пайызға        жет-
кен. Биыл бұл       көрсеткіш  100 
пайыз болмақ.

МӘЖІЛІСТЕ ЖОЛ 
ИНФРАҚҰРЫЛЫМЫН 

ДАМЫТУ МЕН БІРҚАТАР 
МАҢЫЗДЫ МӘСЕЛЕЛЕР 

ҚАРАЛДЫ
Аудан әкімі Алмасбек 

Есмахановтың төрағалығымен 
өткен мәжілісте аудандағы көлік-
транзит саласын дамыту және 
жол инфрақұрылымын жақсарту 
бағытындағы өзекті мәселелер 
қаралды.

Жиында биылғы жылы жол 
инфрақұрылымын      дамытуға 
аудандық бюджеттен 2,8 млрд теңге 
бөлініп, ауқымды жобалар қолға 
алынғаны атап өтілді. Нәтижесінде 
аудан аумағындағы автомобиль   
жолдарының     қанағаттанарлық 
үлесін 91 пайыздан         92 пайызға 
дейін жеткізу   көзделіп  отыр.

Аудан басшысы мәжілісте 
жол жөндеу   жұмыстары     бой-
ынша биылғы     жоспарланған, 
бірақ әлі күнге толық аяқталмаған 
жұмыстарды        қатаң сынға алып, 
тиісті сала               жетекшілеріне        
шұғыл сапалы етіп аяқтауды тап-
сырды. Сонымен қатар,       жаңадан      
салынған жолдардың күтімі мен 
сапасына да ерекше    мән беріп, 
анықталған кемшіліктерді қалпына 
келтіруді  ескертті.

Жиында      қоғамдық көлік 
қатынасы мәселесі де     назардан тыс 
қалмады. Аудан әкімі бұл бағыттағы 
ұсыныстарды жинақтап, келер жылы 
нақты шешім қабылдау үшін жау-
апты тұлғаларға тиісті шараларды        
әзірлеуді тапсырды.

Мәжілістің күн тәртібінен бөлек 
әлеуметтік желілердегі ақпараттық 
жұмыстарды жүйелеу, аудан 
көлеміндегі әрбір сала бойын-
ша атқарылып жатқан оң нәтижелі 
жұмыстарды ақпараттандыру, 
коммуникациялық саясаттың 
тиімділігін    арттыру,   қоғамдық 
саяси ахуал,    әлеуметтік желілер 
арқылы келген тұрғындардың 
ұсыныс-пікірлер мен өтініштеріне же-
дел       ден қою, тиісінше жауап беріп, 
шаралар қабылдау жөнінде де жау-
апты сала басшылары мен кент, қала 
және       ауылдық округ әкімдеріне, 
мекеменің  басшыларына нақты тап-
сырмалар жүктелді.

Жиында Мемлекет басшысының 
тапсырмасымен жүзеге асып жатқан 
ауыл тұрғындарының әл-ауқатын 
жақсарту, ауыл шаруашылығы тау-
арларын өндірушілерді жан-жақты 
қолдау,           аграрлық бизнесті 
ілгерілету мәселелерін шешу-
ге бағытталған «Ауыл аманаты» 
бағдарламасының орындалуы 
жөнінде  де  мәселелер қаралды. 

Жиын соңында аудан басшы-
сы желтоқсан айында шаралар-
ды жоғары                     деңгейде 
өткізу, мерекелік    шаралар 
кезінде қоғамдық-саяси ахуалдың    
тұрақтылығы мен қауіпсіздік ша-
раларын қамтамасыз ету, аудан 
көлемінде қоғамдық тәртіп пен 
жол қауіпсіздігін сақтау, азық-түлік 
және жанар-жағармай бағаларының  
негізсіз өспеуі мен күн тәртібінен 
түспейтін тазалық мәселесін үнемі 
бақылауда ұстап, бірлесе  жұмыс  
атқаруға  шақырды.

Аудан әкімі Алмасбек 
Есмаханов      азаматтар-
ды жеке қабылдауда және 
әлеуметтік         желілер арқылы 
келіп түскен тұрғындардың 
ө т і н і ш - ш а ғ ы м д а р ы н а 
сәйкес,           Әйтеке 
би кентіндегі бірқатар              
көшелерді аралап, 
көтерілген мәселелердің 
нақты  жағдайымен таны-
сты.

Тұрғындар тарапынан 
кенттегі Қазалы мөлтек, 
Қ. Жаймұратов көшелерін 
жөндеу, Нұртуған жырау 
мен Мұстафа       Шоқай 
көшелерінің бітпей 
қалған бөліктеріне ас-
фальт төсеу және Халық 
мешіті аумағындағы бос 

аймаққа ойын алаңын салу 
мәселелері көтерілген бо-
латын. 

Аудан   әкімі жоғарыда  
аталған көшелерді 
аралағанда   Әйтеке би 
кентінің әкіміне тұрғындар 
көтерген      мәселелерді 
нақты зерделеп, ұсыныстар 
беруді  тапсырды. 

Сонымен қатар, ау-
дан орталығы – Әйтеке би 
кентіндегі             көшелерді 
кезең-кезеңімен  жөндеп, 
асфальт төсеу  жұмыстарына 
келер жылдан бастап 
басымдық берілетінін 
жеткізді. 

Жол инфрақұрылымын 
жақсарту – тұрғындардың 
өмір сүру сапасын 

арттырудағы негізгі 
бағыттардың бірі екенін 
атап өтіп, әр мәселе ау-
дан басшылығының 
бақылауында болатынын 
айтты. 

Сонымен қатар, ау-
дан басшысы Халық 
мешіті аумағындағы бос 
жатқан аумаққа балаларға 
арналған ойын алаңын са-
луды  демеушілік есебінен 
жүзеге асыруды қарастыру 
қажеттігін айтып, кент 
әкіміне кәсіпкерлермен    
байланыс орнатып, нақты 
ұсыныс       енгізуді  тапсыр-
ды.

Қазалы ауданы 
әкімдігінің баспасөз 

қызметі

КЕНТ КӨШЕЛЕРІН АРАЛАДЫ

Аудан әкімі Алмасбек Ес-
маханов аудан орталығынан 
шалғай орналасқан 
«Тасарық»,  «Қызылқұм» 
ауылдық округтерінің  
тұрғындарымен  кездесті.

Кездесулерде аудан әкімі 
аймақ басшысы Нұрлыбек 
Машбекұлының қолдауымен  
ауданда жүзеге асырылған 
жұмыстар және келер жылға 
жоспарланған жобалар жай-
ында   әңгімеледі. Сондай-
ақ, атқарылып   жатқан   

жұмыстар  аудан халқының 
ауызбіршілігінің арқасында 
жүзеге асырылғанын тілге 
тиек етті. 

Тұрғындармен кез-
десулерде «Тасарық» 
аулының тұрғындары 
«Бозкөл-Тасөткел-Тасарық»  
бағытындағы аудандық 
маңызы бар автомобиль 
жолына күрделі жөндеу 
жұмыстарын жүргізу, ауылға 
жедел-жәрдем көлігінің 
қажеттілігі, ал,  кәукейліктер 

елді мекендегі ауылішілік 
көшелерді    асфальттап, 
электр желілерін жаңғырту 
сынды          мәселелерді 
көтерді.

Аудан басшысы айтылған 
әрбір сауалдар мен 
ұсыныстарға   жеке-жеке 
жауап беріп,          бірқатар 
мәселелер бойынша тиісті 
бөлімдер мен мекеме басшы-
ларына нақты тапсырмалар   
берді. 

Атап айтқанда, «Бозкөл-
Тасарық» бағытындағы ав-
томобиль жолын жөндеуге  
жоба сметалық құжаттары 
әзірленіп, мерзімі өтіп 
кеткендіктен жобаны қайта 
әзірлеуді, «Кәукей»  аулын-
да келер жылы бір көшені ас-
фальттап, электр желілерін 
жаңғырту      бойынша 
жұмыстар кезең-кезеңімен 
жүзеге   асырылатынын, 
әзірге ауыл ішіне транс-
форматор орнатып беруге 
жұмыс атқарылып жатқанын  
жеткізді. Ал, «Тасарық» аулы-
на жуық арада жедел-жәрдем 
көлігі берілетіндігін айтты.

«КӘУКЕЙ», «ТАСАРЫҚ» АУЫЛДАРЫНЫҢ 
ТҰРҒЫНДАРЫМЕН КЕЗДЕСТІ 

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

Көмірқышқыл газынан уланудан 
сақтанайық!

Жылу беру маусымы ба-
сталысымен тұрмыстық 
пештерге қатысты жану 
оқиғалары көбеюде. Осын-
дай оқиғаларды болдырмау 
үшін өрт қауіпсіздігінің келесі 
талаптары ұсынылады.

Жылыту маусымының 
алдында келесі жұмыстар 
атқарылуы тиіс: 

1) жылыту пештері 
кемінде үш айда бір реттен; 

2) үздіксіз әрекеттегі 
пештер мен ошақтар 
кемінде екі айда бір рет та-
зартылуы тиіс. 

Асхана плиталары және 
үздіксіз (ұзақ мерзімде) от 
жағылатын басқа пештер 
кемінде айына бір рет та-
зартылып тұруы керек.

Сондай-ақ,  отпен жылы-
туды пайдалану кезінде: 

1) жағылатын пешті 
қараусыз қалдыруға; 

2) жағу        үшін     
дайындалған отынды, 
сондай-ақ        басқа да 
жанғыш заттар мен ма-
териалдарды пештің 
(ошақтың) алдына жақын 
орналастыруға; 

3) қатты отын жағылатын 
пештерді жағу кезінде тез 
тұтанатын және жанғыш 
сұйықтықтарды қолдануға; 

4) пештерді пайдалану 
жөніндегі нұсқаулықтарда 
қарастырылмаған жанғыш 
заттарды (қатты, сұйық, 
газ тәрізді) отын ретінде 

қолдануға; 
5) үй-жайларда көпшілік 

адамдардың болуымен 
онда іс-шаралар өткізу 
уақытында пеш жағуға; 

6) пешті пайдала-
ну жөніндегі нұсқаулықта 
белгіленген уақыттан артық 
жағуға; 

7) жанғыш заттар мен 
материалдарды (аяқ киім, 
киім, ағаш) пештер мен 
түтіндіктердің беттерінен 
0,5 м кем болатын 
арақашықтықта кептіруге 
тыйым салынады.

Егер:
-Көмірдің иісін сезсеңіз, 

есік немесе терезені ашып, 
далаға шығыңыз.

-ал, пешке от жағылмай 
түтіннің иісін сезсеңіз онда 
моржа түбіндегі немесе 
сылақ астындағы пешке 
қандайда болсын жақын 
салынған құрылыс ағашы 
қызып жатқаны. Ол өте 
қауіпті.

Жоғарыда       көрсетілген 
талаптарды орындамау ҚР 
Әкімшілік құқық бұзушылық 
туралы кодексінің бап-
тары бойынша әкімшілік 
жауапкершілікке әкелетінін 
ескертеміз.

Шапағат Ермекбаев, 
Қазалы ауданының 

Төтенше 
жағдайлар бөлімінің 

бас маманы,азаматтық
 қорғау майоры

СЫБАЙЛАС ЖЕМҚОРЛЫҚПЕН КҮРЕС – ТҰРАҚТЫЛЫҚ ПЕН ДАМУ КЕПІЛІ
Сыбайлас     жемқорлыққа 

қарсы күрес,   мемлекет 
дамуының негізгі басым 
бағыттарының бірі болып та-
былады. Сыбайлас жемқорлық 
биліктің заңдылығы мен 
тиімділігіне нұқсан келтіреді, 
экономикалық өсуді тежейді, 
әлеуметтік теңсіздікке ықпал 
етеді. Осы орайда,     ауылдық 
округ әкімінің аппаратын-
да сыбайлас жемқорлыққа 
қарсы іс-қимыл жөніндегі 
мемлекеттік саясатты іске 
асыру шеңберінде сыбайлас 
жемқорлық тәуекелдерінің 
алдын алуға және барынша 
азайтуға, қызметтің ашықтығын 
сақтауға, қызметкерлер ара-
сында этикалық мәдениетті 
дамытуға бағытталған жүйелі 
жұмыстар жүргізілуде.

Мекеме жұмысының 
ашықтығын және азаматтарға 
ақпараттың қолжетімділігін 
қамтамасыз ету үшін 
мемлекеттік органдардың 
и н т е р н е т - р е с у р с т а р ы н ы ң 
бірыңғай платформасындағы 

парақшасында       оның 
құрылымы, функцияла-
ры, мемлекеттік қызметтері, 
есептері туралы ақпараттар 
орналастырылған. Мекеменің 
ғимаратында көрсетілетін 
мемлекеттік қызметтер жөнінде 
ақпараттық   тақта  ілінген.

Мемлекеттік сатып алу тура-

лы мәліметтерді жариялау заң 
талаптарына    сәйкес жүзеге 
асырылады.

Мекемеде сыбайлас 
жемқорлық тәуекелдерін 
анықтау және жою бойынша 
жұмыстар  жүргізіледі.

"Қызылқұм ауылдық 
округі әкімінің             аппара-

ты" коммуналдық мемлекеттік 
мекемесінде  сыбайлас 
жемқорлыққа қарсы іс-қимыл    
жөніндегі   2025 жылға арналған 
іс-шаралар жоспарына сәйкес        
жыл басынан бастап, сыбай-
лас жемқорлықтың алдын алу, 
мемлекеттік әдеп кодексінің 
талаптарын сақтау бойын-
ша  құқықтық оқулар өткізіліп 
келеді. Әлеуметтік    желілерде 
мақалалар        жарияланып 
тұрады.   Сыбайлас жемқорлыққа 
қарсы билбордтар ілінген.

Жеке және   заңды 
тұлғалардың өтініштерін 
уақытылы және сапалы қарау 
басты назарға қойылған. 
Мемлекеттік көрсетілетін 
қызметтер, тұлғалардың 
өтініштері "e-licence", "e-otinish" 
платформалары арқылы элек-
тронды түрде қабылданып, заң 
шеңберінде қаралып жауап 
беріледі.

Мүсілім Оңталап, 
«Қызылқұм»  

ауылдық округінің 
әкімі

АҚЖЫҒАНЫҢ АҚ ҚОЯНЫ
Зайыбым Ақжыға 

Сейфулмәлікқызынан күтпеген 
жерден айырылып қалдым. Бұл 
жетпіс беске келгенде маған 
Алланың берген сынағы  болар 
деп ішімнен      тынып, тұншығып 
жүрдім. 

-Өзіңді   өзің іштей   мүжи бермей 
ұстамды         бол, ойыңды  басқа 
арнаға   бұр. Аяулы жарыңның ар-
тында қалған               ұрпақтарының 
Алладан аманшылығын тілеп, 
оларға әкелік   мейіріміңді көрсет,- 
деген жұбату жылы сөздерін 

айтқандар    көп  болды. 
Менің       айтайын дегенім әйелім 

Ақжыға марқұм хайуандарға өте 
мейіріммен қарайтын.  Туа сала   
жетім қалған қозыны зейнет 
ақысына  сүт сатып алып, емізікпен 

емізіп, бір жарым жылдың ішінде 
үлкен ақ қошқар болды.       Сол ақ 
қошқар әлі қорада тұр. Балала-
рым мен немерелерім анамыздың,  
әжеміздің баққан ақ қошқары     деп 
союға не сатуға қимай әлі бағып 
отыр. 

Шарбақтың ішінде иесі жоқ 
жабайы мысықтар көп бола-
тын.  Оларға ас әзірлеп, күн ыс-
сыда су беретін. Соның ішінде 
бір аппақ бала мысықты ерекше 
қамқорлығына   алған-ды. Сүтке нан 
жібітіп          беріп       немесе дүкеннен 
колбаса алып беріп тойғызатын. 
Сол бала мысық    Ақжығаның 
қырық күндік   садақасын        бер-
геннен кейін    жоқ болып кетті. 
Көшеде  автокөлік  басып неме-
се кептер асырайтындар өлтірген 
шығар         деп ойлағанбыз. Бұл 
ерекше       мысығын    Ақжыға марқұм        
«Аққоян»      деп еркелететін. Атын 
айтып шақырса      дауыс жетер 
жерде жүрсе      жүгіріп келетін-
ді. Аққоян 6     айдан   соң таң 
намазының уақытында шарбақтың 
ішіне кіріп мияулап    тұр екен. 
Балам Бексауыт әке анамның    
Аққояны келді ғой деп қуанып 
тұрғанын көріп менің де көңілім 
босады. Ақжығаның  «Аққояны»-
ау  қанша уақыттан  бері  қайда 
болдың десек сүйкімді мақұлық 
мияулайды да қояды. 

Ал, мал   қораға барсақ 
Ақжығаның аққошқарын көріп осы 
жасаған амалдарына Алла тағала 
мол сауаптан жазғай деп тілек 
тілеумен жүрміз. 

Беганыш ЖАҚСЫБАЙ,
Әйтеке би кенті


